Cyfarfod Pwyllgor Eiddo Nos Fawrth 30ain o Orffennaf 2019,
yn Neuadd , Y Ganolfan , Porthmadog am 7:15
Presennol : Cynghorwyr:  Gwilym Jones (Cadeirydd), Melfyn Edwards, Selwyn Griffiths, 
Nia Jeffreys, Llywelyn Rhys, Glenda Burke (Clerc).
Ymddiheuriadau : Cynghorwyr : Jason Humphreys, Ian Jones.
Croesawyd pawb i’r cyfarfod gan y Cadeirydd, y Cyng. Gwilym Jones.
Llwybrau
Cynigiodd y Cyng. Selwyn Griffiths y dylid ysgrifennu at Gyngor Gwynedd i ofyn am ddiweddariad am lwybr Cae Llety . Mae amryw o Borth y Gest wedi datgan pryder am gyflwr y llwybrau y bydd yn  gwaethygu pan fydd tywydd gwlyb. Eiliwyd y cynnig gan y Cyng. Melfyn Edwards nododd fod hwn yn llwybr poblogaidd a pwysig sy’n cysylltu Borth y Gest efo Ffordd Morfa Bychan.
Nodwyd pryder cyffredinol am gyflwr y llwybr arfordirol  a bod y llwybr ond yn cael ei dorri ym mis Mehefin a’r tyfiant yn cael ei adael. Yn ôl atebion sydd wedi eu derbyn gan Gyngor Gwynedd ar hyn ym mis Mehefin maent yn torri'r llwybr ac nid ydynt yn casglu be maent wedi ei dorri oherwydd cyllideb.
Penderfynwyd:  ysgrifennu at Gyngor Gwynedd yn ôl y cynnig. 
Cae Chwarae Bodawen
Trafodwyd adroddiad blynyddol oedd wedi ei dderbyn yn dilyn yr archwiliad blynyddol  G L Jones ar Gae Chwarae Bodawen. Roedd y Clerc wedi derbyn amcan bris am wneud y gwaith i gyd ac roedd y cyfanswm yn dod i £1,194.00. Nodwyd fod yn bwysig fod y gwaith yn cael ei wneud. Bydd angen edrych ar y giât ar wahân gan nad yw GL Jones yn gwneud y math yma o waith. Cynigiodd y Cyng. Nia Jeffreys fod  G L Jones yn gwneud y gwaith , eiliwyd gan y Cyng. Selwyn Griffiths.
Penderfynwyd:  Gweithredu yn ôl y cynnig ac edrych drachefn ar y giât ( gan ei fod wedi ei adnewyddu yn y blynyddoedd diwethaf).
Bryn Coffa
Nododd y Clerc ei bod wedi ymweld â’r safle .Nodwyd fod y gofeb a’r safle  yn daclus. Mae’r fainc sydd wedi ei gosod yna gan y Cyngor Tref yn cael llonydd.
Bydd Ian Lester wedi gosod yr ail weiran i ddal y plethdorchau cyn Sul y Cofio. 
Penderfynwyd : Derbyn y wybodaeth.

Cae Pawb
Dim ond un plot yn wag. Mae’r arian wedi ei gasglu heblaw am y plot sydd newydd ei osod. Mae Cymdeithas Cae Pawb wedi tacluso ac yn defnyddio'r plot gwag sydd ar ôl eleni i dyfu cynnyrch at eu bwrdd gwerthu elusennol.
Penderfynwyd:  derbyn y wybodaeth.
Llochesi Fws
Trafodwyd ateb oedd wedi ei dderbyn gan Gyngor Gwynedd yn adrodd eu bod wedi rhoi'r cytundeb glanhau llochesi i gwmni oedd wedi ‘mynd i’r wal’ cyn cychwyn ar y gwaith.
Cynigiodd y Cyng. Selwyn Griffiths ysgrifennu drachefn i ofyn iddynt am ddiweddariad gan fod golwg ofnadwy ar y rhai ger y parc. Eiliwyd y cynnig gan y Cyng. Melfyn Edwards nododd fod golwg difrifol ar arwyddion yr ardal.

Penderfynwyd :  ysgrifennu yn ôl y cynnig.
Cerflun Mr Maddocks

Penderfynwyd :  Derbyn y wybodaeth gan nad oedd dim problemau i’w hadrodd/angen sylw.  
